
zuzendariari 

Errealitate burugogorra 
Aitor Etxeandia· BILBO 

Hauteskundeen emaitzak ikusita, Arabako, 
Bizkaiko eta Gipuzkoako independentistok 
betilun egoteko arrazoiak ditugu. Egia da 
Mayor Orejak bere helburu elektoralak, 
helburu hurbilak, ez dituela lortu eta ezin 
izango dituela instituzio autonomikoak be­
re agindu zuzen etara jarri, gaitzerdi. Baina 
horren aurrean badago beste ondorio na­
barmen bat, alegia, eserlekuetan abertzale­
ok izan dugun atzerapauso txiki batekin ba­
tera, hiru herrialdeotako abertzaleon %80 
estatutismoaren eta konstituzioa rekiko 
menpekotasunaren aldeko atera direla. 

Abertzaleon artean independentismoak 
eta sei gelako etxea eraikitzeko aukerak 
bost bototik bakarra lortu du; orain dela bi 
urte hirutik bat lortu genuen. Alegia, PNVk 
atzera egin duelarik, EHren hautesleen zati 
handi batek berretsi egin du jarrera hori. 
Errealitate hori oso gordina da eta esangu­
ratsuaoso. 

EHk herri honi proposatu dion bide poli­
tikoa aukera onena iruditzen zaidala aitortu 
behar dut, herri honek behar duena. Baina 
98an eta 99an EHri botoa eman zioten en ia 
% 40k ez dute onartzen, errefusatu egin du­
te argi eta garbi. Are gehiago, 85.000 boto­
emaile horiek babes osoa eman diote bide 
soberanistari uko egin dion Ibarretxeri , 
atzo bertan EHko interbentore bi atxilotu 
zituen Ertzaintzari, Baskongadak kameraz 
eta presoen senideak irainez bete zituen 
Atutxari, Bilboko alkate espainolista Azku­
nari eta hark pp eta PSOEri eman dion la­
guntzari...Eta botoemaile horien artean ba­
dira 1996an, Aznar presidente egin zuen 
kanpaina gogor hartan, HBri botoa eman 
zioten 12.000 pertsona kontziente eta inde­
pendentziazale. 

Saminduta nago benetan eta haserre. Ez 
dut uste, inondik inora ere ez, GALen sos­
tengatzaileekin hamar urtetan gobernatu 
dutenek, PSOEri presoen sakabanaketa 
planifikatzen lagundu ziotenek eta berriro 
ere eurekin paktatzeko jarrera erakutsi du­
tenek babes hori merezi zutenik. Ez dut us­
te herri honetan zintzotasun eta konpromi-

Lehenengo aldia dajoango garena, eta ilusio eta gogo 
handia dugu. Zer lortuko dugun ez dakigu. Baina txirrin­
dulari onak baditugu taldean, besteak beste, Laiseka eta 
Haimar Zubeldia, eta lor liteke lehen 15en barruan ego­
tea. Esperantza badugu. Gure helburu nagusia ondo ibil­
tzea da. Aurrean ibili nahi dugu mendiko etapetan, ondo 
moldatzen gara, eta etapa bat irabazi nahi dugu. 

Euskaltel·Euskadiko 
kirol zuzendaria 

so benetakoena erakutsi duen EHkjipoi ho­
ri merezi zuenik. 

Baina errealitatea egoskorra da. Horre­
gatik, besarkadarik maitakorrena eman 
nahi diet ezker abertzalearen proiektua 
kartzelatik, Mahai Nazionaletik, hautes­
mahai etatik, kaletik zein etxetik sostenga­
tzen lagundu duten guztiei. Eskerrak gure 
herriaren geroa defendatzeagatik. Baina 
izan dezagun argi, gaurtik aurrera langilea­
go, azkarrago, zuhurrago eta metodotsua­
go ibili behar dugula beren buruan eta herri 
honen gaitasunean konfiantza galdu duten 
guztiek berriro berreskura dezaten. 

Politikoen esku 
irtenbidea 
Eduardo M. Ayala· BILBO 

Hauteskundeak pasa dira, eta orain politi­
koei dagokie irtenbidea bilatzea. Nire uste 
apalean, aurrera egin nahi badugu, betiere 
bi baldintza edo ideiatan oinarritu beharko 
dugu: lehena, giza eskubideekiko errespe­
tua. Eta bigarrena, euskal herritarren nahia, 

demokratikoki adierazita, errespetatzea. 
Orain arte, baldintza horien aurka jokatu 

dutenak alde batetik PP eta PSO E izan dira, 
inoiz ez baitute onartu euskal herritarrek 
euren etorkizuna erabakitzeko duten esku­
bidea. Eta bestaldetik, ETAk eta EHk ere bi 
baldintzetatik bat ere ez dute errespetatu, 
ez giza eskubideak eta ezta euskal herriaren 
nahia ere (euren proiektua inposatu nahi 
dute, hain zuzen). 

Argi geratu da hauteskunde hauetan eus­
kal herritarrek bi baldintza horiek bultza­
tzen dutela. Bi premisa horien gainean lan 
egiten duten partiduak bultzatu dituzte hiri­
tarrek (PNV-EA eta IU), eta beste partiduei 
bizkarra eman diete (PP, PSOE, EH). 

Esandakoarekin bat datozenak animatu 
nahi ditut bide horretan jarraitzera, ea 
behingoz aske bizitzera iristeko gai garen ... 

Su ta Gar, mila esker 
Tomas Angel Gonzalez Zabalbeitia • 
ABANTO 

Su ta Garren disko berria, Jo ta ke, entzuten 

dudan bitartean datorkidan barruko uhin 
bortitz horrek loturak apurtzeko indarra 
ematen dit, saltoka ibiltzeko adina gorabe­
hera. Gure hizkuntza gai da musika honekin 
edonor eramateko gelditu barik edozein le­
kutara. Horrek izugarri pozten nau, neure­
gan frogatuta baitago. 

Halako iturrietan biziaren elixirra edan 
behar dugu aurrera egin dezagun oztopoak 
gaindituz, gero eta gehiago gure aukerak 
sortuz. Historian daukagun leku estua eta 
zapaldua zabal dezagun, dena ukitzen digu­
tenean. 

Abesti arinak, brastadakoan, ziztu bi­
zian doaz, eta ezin dezaket oso ondo ja­
rraitu, berehala soina nekatzen delako. 
Besteek, motelagoek, gozatzeko pentsa­
tuek, hausnarketa egitera bultzatzen nau­
te, kanpoko eta barruko mugak apurtze­
ra. Are gehiago esango nuke nik: horrek 
guztiak laguntzen nau euskaldunagoa 
sentitzera, halako poza biderkatuz errit­
moak eramanda lasterka amaiezin bate­
an. 

Mila esker, lagunak, honekin beste 
mundu desberdinean neure burua daku­
sadalako lur honetatik at bidaiari aseezi­
na, irudimenarekin, eta gogora dakarkit 
Jack Londonen liburua non preso batek 
lurralde zapaldu batean, kartzelaren ba­
rruan, ziegan zokoratua, bazter batean lo­
tuta bere ametsen bitartez unibertsoan 
zehar, izarren artean, hegaz egiten duen, 
zamarik eramaten ez duena libro izateko 
jaio da eta. 

Mila esker, nire bakardadean ezinago al­
di oro lagundu didazuelako nire zulotik ate­
ratzen herri honen lilurak osoki gozarazte­
ko , eta ahalaz nire izerdia eta lana eskain­
tzeko bidegurutze honetan. 

Mila esker berebat sarri ere sarri nire 
ahuldadearen une gogorretan niregan ke­
mena berriro piztuz zuek burututako lan 
oparoak altxarazi nauelako. Agur esateko 
nire aitorpen lanoaren erratea dontsu nik 
ere (beste musika mota izan arren) hitza­
ren, kantuaren boterean sinesten dut ares­
tian Xabier Iratzederrekzioen eran eta bere 
antzera «bihotzan ditudanak bakarrik ditut 
idazten». 


